El Salvador bihotzean


Idatzi hau sinatzen dugun eragile politiko, sindikal eta sozialok, adierazpen honen bidez, elkartasuna adierazi nahi diegu El Salvadorren arrazoi politikoengatik espetxeratuta daudenei, eta eskatzen dugu utz ditzatela aske, ez dezatela jarraitu haien giza eskubideak urratzen eta ez daitezela botere politikoak, prozesu horretan, tartean sartu.

Horrez gain, elkartasun aktiboa adierazi nahi diogu, baita ere, El Salvadorko herriari, gizarte justua eta indarkeria sozial nahiz genero-indarkeriarik gabea eraikitzeko egiten ari den borroka-prozesu luzean. Era berean, gatazka armatuaren amaiera ekarri zuten Bake Akordioen muina babesten dugu. Gogoan izan, gatazka horrek 75.000 hildako baino gehiago eta ehunka zauritu, torturatu eta desagertu utzi zituela.

Kezka sortzen digu El Salvadorreko demokrazia hauskorra ahultzen ari dela ikusteak eta gobernu berriaren jokabide zentralizatzaile, antidemokratiko, autoritario eta diktadurazkoak. Gobernuaren jokaera alderrai horrek, gure ustez, ekarri ditu demokraziaren atzerakada, askatasunen galera, jazarpen politikoa, prentsaren eta lider erlijiosoen aurkako jazarpena, justizia administrazioan fiskalak eta epaileak inposatzea, eta emakumeen mugimenduekiko eta LGTBI mugimenduko kideekiko mespretxua.

Egungo gobernuak urratzen dituen giza eskubideak irmo babesten ditugu, eta arrazoi politikoek bultzatuta egiten den jazarpena gaitzesten dugu. Hala, hona hemen gure ESKAERAK:

1. Arrazoi politikoengatik preso hartutako pertsonak askatzea, eta haien giza eskubideen urraketa sistematikoa bertan behera uztea.
2. Bake Akordioen harira sortutako Giza Eskubideak Babesteko Prokuradoretzak behatu eta salatzea preso politikoek jasaten dituzten giza eskubideen urraketak, eta atxiloketa arbitrarioak eragoztea.
3. El Salvadorko justiziari eskatzen diogu errespeta dezala preso politikoen errugabetasun-presuntzioa, eta bete daitezela haien berme konstituzionalak.

Amaitzeko, indarrak eta babesa batzera deitzen dugu, salvadortarrek eta bertako erakunde zibil eta politikoek aukera izan dezaten prozesu demokratizatzaileak sendotu eta indartzeko, giza eskubideen errespetuan eta El Salvadorko gizartea berradiskidetzearen bidean aurrera eginez.

